
SWM ENVIRONMENT TERUSKAN INISIATIF PEMBERSIHAN PANTAI SEMPENA WCD 2025
BERSAMA PELAJAR SEKOLAH

MELAKA, 26 SEPTEMBER 2025 — SWM Environment Sdn Bhd (SWM Environment) terus
menyokong usaha kelestarian alam sekitar menerusi penganjuran inisiatif pembersihan pantai
secara tahunan bersama pelbagai pihak berkepentingan. Sempena sambutan Hari Pembersihan
Sedunia (World Cleanup Day) 2025, SWM Environment dengan kerjasama jenama makanan dan
minuman Nestlé Malaysia telah menjayakan program pembersihan pantai melibatkan penyertaan
pelajar-pelajar sekolah dari seluruh negeri Melaka di Pantai Puteri, di sini.

Menurut Tuan Haji Mohd Norlisam Mohd Nordin, Pengurus Besar Komunikasi Korporat SWM
Environment, sempena WCD kali ini pihaknya mengambil inisiatif melaksanakan aktiviti
pembersihan pantai berkenaan bersama kira-kira 100 pelajar sekolah dari seluruh negeri Melaka
sebagai menyahut seruan meningkatkan kesedaran awam terhadap penjagaan alam sekitar.

“Program seumpama ini diharap dapat memberi kesedaran kepada orang ramai khususnya
golongan muda mengenai kepentingan menjaga dan memelihara kebersihan pantai dan demi
keselesaan semua pihak yang berkunjung ke pantai ini.

“Pantai yang bersih dan indah bukan sahaja dapat menarik pengunjung ke salah satu pantai
tumpuan di negeri ini, malah membantu kerajaan negeri mempromosikan Pantai Puteri sebagai
salah-satu destinasi pelancongan di negeri Melaka lebih-lebih lagi apabila Melaka menjadi tuan
rumah kepada penganjuran Hari Pelancongan Sedunia (WTD) dan Persidangan Pelancongan
Sedunia (WTC) 2025,” katanya.

Katanya, penganjuran WCD di lokasi sama tahun lalu mengumpulkan lebih 2,000 puntung rokok,
504 unit botol plastik dan 333 cebisan plastik di mana ketiga-tiga kategori ini merupakan sisa
terbanyak yang ditemui di sekitar kawasan pantai berkenaan.

Pada program itu, para sukarelawan turut diberikan penerangan mengenai pengurusan sisa
pepejal dan audit sisa bagi mengasingkan sisa yang boleh dikitar semula dan sisa yang tidak boleh
dikitar semula.

Sebagai peneraju dalam pengurusan sisa pepejal dan pembersihan awam di Negeri Sembilan,
Melaka dan Johor, SWM Environment akan terus memperkukuh inisiatif pendidikan alam sekitar,
di samping melaksanakan program berterusan bagi menyokong aspirasi kerajaan dalam
memelihara dan melestarikan alam sekitar.

Untuk maklumat lanjut, orang ramai boleh menghubungi Talian Indahkan Malaysia di 1-800-88-
7472, menghantar mesej melalui WhatsApp di 012-618 0082 atau melayari laman web rasmi
https://swm-environment.com.

SWM Environment Sdn. Bhd. (SWM Environment) adalah syarikat konsesi yang menyediakan
perkhidmatan pengurusan sisa pepejal dan pembersihan awam di negeri Johor, Melaka dan
Negeri Sembilan melalui perjanjian konsesi yang dikawal di bawah Akta Pengurusan Sisa Pepejal

dan Pembersihan Awam Negara (Akta 672).

Sebagai syarikat konsesi terbesar di Malaysia, SWM Environment, melalui tenaga kerja seramai
12,000 orang, berkhidmat kepada 27 pihak berkuasa tempatan, 1.5 juta premis kediaman dan
komersial dengan lebih daripada 5.1 juta orang bagi liputan geografi 28,500 kilometer persegi.

Untuk maklumat korporat yang lebih lanjut, sila layari laman web: www.swm-environment.com.

Dalam usaha mengurangkan sisa yang dijana oleh masyarakat dihantar dan dilupuskan di tapak
pelupusan, SWM Environment secara giat mempromosikan program-program komunikasi,
pendidikan dan kesedaran awam (CEPA) berimpak tinggi yang menjurus kepada kelestarian dan
pemeliharaan alam sekitar termasuk Pengasingan Sisa Di Punca (SAS), pendigitalan program
kitar semula berganjaran dan pengkomposan sisa makanan bagi meningkatkan kesedaran awam

ke arah Ekonomi Kitaran (Circular Economy).

Pada 2018, SWM Environment telah memperkenalkan program kitar semula berganjaran iaitu
KITARecycle di Negeri Sembilan, Melaka dan Johor. KITARecycle bertujuan menggalakkan orang
ramai untuk mengasingkan barangan yang boleh dikitar semula seperti kertas, plastik dan tin
aluminium dan memperoleh mata ganjaran (RP) yang boleh ditebus kepada tunai melalui
perbankan dalam talian. Orang ramai boleh memuat turun aplikasi KITARecycle melalui Apple
Store dan Google Play Store. Sila layari laman web: www.kitarecycle.com untuk mendapatkan
maklumat lanjut.

Untuk keterangan lanjut, sila hubungi:

Puan Noor Che Wah Binti Ramli

Eksekutif Kanan

Jabatan Komunikasi Korporat & Hal Ehwal Kerajaan
SWM Environment Sdn. Bhd. (Pejabat Wilayah Melaka)

